
Më 27 nëntor të këtij viti, sipas planit vje-
tor për vitin 2025, u mbajt një punëtori me
korrespondentët e gazetës “Pensioner Plus”
dhe gazetës “KOHA”. Punëtorisë i parapriu
mbledhja e Komisionit për Informim të
Lidhjes së Shoqatave të Pensionistëve të Ma-
qedonisë dhe Këshillit Redaktues të gazetës
“Pensioner Plus”, në të cilën u miratua Progra-
mi për vitin 2026. Në fillim të punëtorisë, një
fjalë hyrëse frymëzuese mbajti kryetarja e
Lidhjes së Shoqatave të Pensionistëve të Ma-
qedonisë dhe njëkohësisht kryetare e Këshil-
lit Botues të LShPM-së, Stanka Trajkova. Ajo,
mes tjerash, theksoi se informimi në të gjitha
programet e Lidhjes është i ndërtuar si një
aktivitet veçanërisht i rëndësishëm dhe do-
methënës. Sipas saj, kjo çfarë po thotë është
nxitur nga një tekst i lexuar në gazetën “Nova
Makedonija” me titull “Kur parimet profesio-
nale dhe etika gazetareske heshtnin, spini
flet”.

Duke iu drejtuar korrespondentëve, ajo
tha se ata e kanë edhe rolin e gazetarit dhe se
është e rëndësishme të dëgjohet se themeli
i çdo gazetarie ka një imperativ universal – të
vërtetën. Sipas Trajkovës, kjo është thelbi i
profesionit gazetaresk, vertikalja e tij mora-
le, përfaqësues i qëndrueshëm i publikut dhe
i opinionit publik, që punon mbi parime pro-
fesionale, etike dhe morale, ku përfshihen e
vërteta, saktësia, pavarësia dhe përgjegjë-
sia.

Ajo theksoi se në momentin kur gazeta-

ri i shkel këto parime, ai nuk është më pjesë
e gazetarisë, por bëhet pjesë e industrisë së
ndikimit. Trajkova rikujtoi se historikisht ga-
zetaria konsiderohet pushteti i katërt, roje e
demokracisë dhe zë i publikut, por shtroi
pyetjen se çfarë po ndodh sot. Sipas saj, gaze-
taria gjithnjë e më shumë po formësohet si-
pas një modeli të përgatitur më parë dhe për
këtë arsye gazetari nuk duhet t’i nënshtrohet
ndikimeve, por duhet ta plasojë të vërtetën,
të çlirohet nga çdo presion dhe qëllim i
fshehtë dhe të mos lejojë t’i imponohet
ndonjë diskurs tjetër.

Ajo vuri në dukje se karakteristikë e kohës
së re është shpejtësia e informimit, e cila sh-
pesh bëhet më e rëndësishme se e vërteta.
Ambicia për të qenë i pari është e madhe,
madje edhe me çmimin e së vërtetës, ndërsa
gazetari i vërtetë, sipas saj, është ai që refu-
zon manipulimin dhe që është ndërtuar për
ta thënë të vërtetën.

Në përmbyllje, Trajkova shprehu prit-
shmërinë që edhe në të ardhmen, në gazetën
“Pensioner Plus” dhe në gazetën “KOHA”, ash-
tu si deri tani, të plasohet vetëm e vërteta te
pensionistët dhe më gjerë, duke pasur para-
sysh se këto gazeta lexohen edhe jashtë ku-
fijve të vendit. Ajo theksoi se kjo është zëri
ynë, identiteti ynë si pensionistë, logoja jonë
dhe krenaria jonë, me të cilën njihemi.

Në mbledhje morën pjesë edhe Lejla
Shaban dhe Monika Aksentievska nga Insti-
tuti për Studime të Komunikimit, me të cilin
Lidhja ka një bashkëpunim të frytshëm dhe
të dobishëm. Një prezantim pati Lejla Sha-
ban, e cila theksoi se në kuadër të bashkëpu-

nimit me Lidhjen janë përfshirë më shumë se
750 pensionistë, në disa shoqata pensioni-
stësh anëtare të Lidhjes. Ajo informoi se në
gazetën “Pensioner Plus” aktualisht po zba-
tohet projekti i dytë, në kuadër të të cilit janë
publikuar disa shkrime për dezinformimin,
lajmet e rreme dhe mbrojtjen nga to. Sipas
saj, falë këtij bashkëpunimi, siç është thek-
suar edhe në një intervistë të fundit me krye-
taren Trajkova, pensionistët janë bërë më të
kujdesshëm ndaj mashtrimeve dhe zbulimit
të të dhënave personale. Kryetarja Trajkova
në mbledhje foli edhe për aktivitetet e
Lidhjes, si dhe për detyrat dhe aktivitetet e
ardhshme të Lidhjes dhe shoqatave, për të ci-
lat korrespondentët duhet të shkruajnë në
shkrimet e tyre në periudhën e ardhshme,
përkatësisht gjatë vitit 2026. Për informimin
në Lidhje foli edhe kryeredaktori dhe redak-
tori përgjegjës i gazetës “Pensioner Plus” dhe
i faqes për pensionistë në gazetën në gjuhën
shqipe “KOHA”.

Në rend dite të punëtorisë ishte edhe Pro-
grami për vitin 2026 i Komisionit për Infor-
mim dhe Veprimtari Botuese të Këshillit Ek-
zekutiv të LSHPM-së, i cili u ishte dorëzuar
paraprakisht korrespondentëve. Në diskuti-
min e zhvilluar nga të pranishmit u vlerësua
se punëtori të tilla janë të dobishme, se Pro-
grami është i pasur dhe gjithëpërfshirës, por
duke qenë se gjithmonë mund të jetë edhe
më i mirë, u theksua se korrespondentët, së
bashku me udhëheqësinë, komisionin dhe
redaksinë, duhet të kërkojnë forma dhe
mënyra të reja për pasurimin e përmbajtje-
ve të gazetës “Pensioner Plus”. 

PENSIONISTI

Kryetari i sapozgjedhur i Ko-
munës së Strugës, Mendi Qira, pri-
ti në një takim pune delegacionin
e SHP Strugë, të udhëhequr nga
kryetari Millorad Trposki dhe
nënkryetari Minir Mamudi. Vizita
u zhvillua në frymën e urimit për
pushtetin e ri lokal. Në emër të de-
legacionit, fillimisht iu urua man-
dati katërvjeçar si kryetar i qytetit,
ndërsa njëkohësisht u bisedua
edhe për bashkëpunimin e ardh-
shëm. Nënkryetari Mamudi iu
drejtua kryetarit në gjuhën shqipe,
duke ia uruar zgjedhjen dhe duke
i dëshiruar punë të suksesshme
gjatë mandatit katërvjeçar.

Pas protokollit zyrtar, kryetari

Trposki e njoftoi kryetarin e ko-
munës me programin vjetor për vi-
tin 2026, si dhe me problemet me
të cilat përballet shoqata, veçanëri-
sht mungesën e një shtëpie për
pensionistë. Gjithashtu u parash-

truan edhe çështje nga fusha e
shëndetësisë, kulturës dhe sportit.

Kryetari i komunës theksoi se
krahas prioriteteve të tjera, ndër
detyrat kryesore janë ndërtimi i
rrugëve, zgjidhja e problemit të

parkimit dhe përmirësimi i shër-
bimeve komunale. Sa i përket de-
ponisë së qytetit, ai tha se pritet
një zgjidhje rajonale që duhet të
fillojë të funksionojë në vitin 2026.
Në lidhje me SHP Strugë, u shpreh
se do të angazhohet që ajo të përf-
shihet në programin financiar të
komunës për vitin 2026.

Kryetari Mendi Qira premtoi se
Strugën do ta shndërrojë në një
qytet që do të jetë shembull për
pastërti, transparencë dhe zhvil-
lim modern urban, si dhe në një
qytet ku qytetarët do të ndihen të
sigurt, krenarë dhe të barabartë.
Ai theksoi se Struga është qytet me
histori, traditë, kulturë dhe rini,

duke shtuar se vëmendje të
veçantë do t’u kushtojë të rinjve,
të cilët i cilësoi si shtytës të çdo ko-
muniteti.

Në këtë drejtim, ai theksoi se
do të sigurohet mbështetje për
projekte rinore, inovacione, inicia-
tiva kulturore dhe sport. Po ashtu,
u zotua për qasje publike në të
gjitha informacionet, të dhëna të
hapura dhe administratë lloga-
ridhënëse. Në fund, kryetari Qira
shprehu mirënjohje të thellë ndaj
banorëve të Strugës dhe rajonit të
Strugës për mbështetjen e dhënë
vizionit të tij dhe drejtimit në të ci-
lin dëshirojnë të zhvillohet qyteti.
(S. Kukuneshoski)

Aktivitete të
aktivit të
pensionisteve 
Në kuadër të Programit për vitin 2025
të SHP Çair janë paraparë disa aktivi-
tete. Duke shfrytëzuar ditët e bukura
të vjeshtës, anëtaret e Aktivit të pen-
sionisteve pranë shoqatës Çair reali-
zuan një ekskursion njëditor në Repu-
blikën fqinje të Serbisë, me vizitë në
Vranjë, qytet me trashëgimi të pasur
historike dhe kulturore. Pas mbër-
ritjes në Vranjë, pensionistet patën
kohë për shëtitje në qendrën e qyte-
tit dhe për vizitë të monumenteve
kulturore e historike. Me këtë rast u vi-
zitua edhe shtëpia muze e shkrimta-
rit Bora Stankoviq, e cila ka rëndësi
të veçantë kulturore dhe zë vend të
rëndësishëm në traditën e qytetit.
Aktivi i pensionisteve pranë SHP Çair
organizoi për anëtaret e saj edhe një
vizitë në qytetin e Ferizajt, ku qëndri-
mi u shfrytëzua për shoqërim dhe
blerje.
Me rastin e Javës së Kujdesit për të
Moshuarit, anëtaret e Aktivit pranë
SHP Çair i vizituan të moshuarit e
strehuar në shtëpinë e të moshuarve
“Idila” në Shkup. Banorëve të këtij in-
stitucioni u ndanë dhurata simbolike,
ndërsa ata i pritën me buzëqeshje
dhe mirëseardhje. U këndua, u vallë-
zua valle, çka rriti gjallërinë dhe di-
sponimin te personat që janë të si-
stemuar në këtë shtëpi. Dora e shtrirë
dhe takimet janë më të dëshiruarat
për personat në moshë të shtyrë. Taki-
mi përfundoi me urime për shëndet
të mirë dhe me dëshirën për një
takim të radhës. (M. Abazi)

SHP STRUGË

Delegacion në vizitë zyrtare në Komunën e Strugës

SHP ÇAIRPUNËTORI ME KORRESPONDENTËT E “PENSIONER PLUS” DHE “KOHA”

Themeli i çdo gazetarie duhet të jetë
e vërteta

Në përmbyllje, Trajkova
shprehu pritshmërinë që edhe
në të ardhmen, në gazetën
“Pensioner Plus” dhe në
gazetën “KOHA”, ashtu si deri
tani, të plasohet vetëm e
vërteta te pensionistët dhe më
gjerë, duke pasur parasysh se
këto gazeta lexohen edhe
jashtë kufijve të vendit

